
A.L. 303 tal-2013

ATT DWAR IL-MEDIĊINI
(KAP. 458)

Regoli tal-2013 li jemendaw ir-Regoli dwar il-Ħruġ ta’ Riċetti
u Dispensa ta’ Mediċini

BIS-SAĦĦA tas-setgħat mogħtija bl-artikolu 66 tal-Att dwar il-
Mediċini, il-Ministru għas-Saħħa, wara konsultazzjoni mal-Awtorità
dwar il-Liċenzi, għamel dawn ir-regoli li ġejjin:- 

Titolu u bidu 
fis-seħħ.

L.S. 458.49

1. (1) It-titolu ta’ dawn ir-regoli hu Regoli tal-2013 li
jemendaw ir-Regoli dwar il-Ħruġ ta’ Riċetti u Dispensa ta’ Mediċini,
u dawn ir-regoli għandhom jinqraw u jiftiehmu ħaġa waħda mar-
Regoli dwar il-Ħruġ ta’ Riċetti u Dispensa ta’ Mediċini, hawn iżjed
’il quddiem imsejħa "ir-regoli prinċipali".

(2) Dawn ir-regoli għandhom jidħlu fis-seħħ fl-1 ta’ Jannar,
2014.

Temenda r-
regola 3 tar-
regoli prinċipali.

2. Il-paragrafu (d) tar-regola 3 tar-regoli prinċipali għandu
jiġi sostitwit bil-paragrafu li ġej:

"(d) fil-każ ta’ riċetti mediċinali li jiġu ġenerati
elettronikament, dawn għandu jkollhom id-dettalji li hemm fil-
paragrafi (a), (b) u (ċ) u jkunu iffirmati uffiċjalment minn min
joħroġ ir-riċetta, hekk li dan jista’ jinkludi firem diġitali.".

Tissostitwixxi r-
regola 5 tar-
regoli prinċipali.

3. Ir-regola 5 tar-regoli prinċipali għandha tiġi sostitwita
b’dan li ġej:

"Riċetti 
dispensati, 
riċetti ta’ 
ripetizzjoni u 
riċetti 
dispensati 
parzjalment.

5. (1) L-ispiżjar li jiddispensa
riċetta mediċinali għandu jikteb b’mod ċar u li
jinqara sew fuq dik ir-riċetta mediċinali bil-
linka jew b’xi mod ieħor li ma jitħassarx il-
kelma "dispensata", id-data meta tkun ġiet
dispensata, il-kwantità fornuta, in-numru ta’
reġistrazzjoni tal-Kunsill tal-iSpiżjara, firma,
filwaqt li fuq wara tar-riċetta mediċinali
għandu jsir it-timbru tal-ispiżerija mnejn din
tkun inħarġet.

Suppliment tal-Gazzetta tal-Gvern ta’ Malta, Nru. 19, 147, 4 ta’ Ottubru, 2013
Taqsima B

Temenda r-
regola 6 tar-
regoli prinċipali.

4. Fis-subregola (1) tar-regola 6 tar-regoli prinċipali, minflok
il-kliem "Spiżjar li jkun qiegħed jiddispensa riċetta mediċinali
għandu jdaħħal f’kull record li jinżamm taħt l-Att dwar il-Mediċini
dawn id-dettalji li ġejjin:" għandhom jidħlu l-kliem "Spiżjar li jkun
qiegħed jiddispensa riċetta ta’ ripetizzjoni jew riċetta wżata
parzjalment għandu jdaħħal f’kull record li jinżamm taħt l-Att dwar
il-Mediċini dawn id-dettalji li ġejjin:".

(2) Dwar riċetti ta’ ripetizzjoni u riċetti
dispensati parzjalment li jingħataw lura lill-
pazjent, l-ispiżjar li jkun qed jiddispensa
għandu jikteb b’mod ċar u leġibbli fuqhom bil-
linka jew b’kull mod ieħor li ma jitħassarx il-
kelma "dispensat", id-data tad-dispensa, il-
kwantità maħruġa, in-numru ta’ reġistrazzjoni
tal-Kunsill tal-iSpiżjara, u l-firma filwaqt li
jistampa r-riċetta fuq wara bit-timbru tal-
ispiżerija.".


